
	సీ.	
వైరిప్రతాపంబు వడి గట్టి నట్టిచం

దాన నెవ్వాని శోణధ్వజంబు

కమలసాయకుసోయగము మూర్తిగైకొన్న

కరణి నెవ్వాని యాకారమహిమ

భుజభుజంగమనాథ భోగనారాయణ

చ్ఛాయ నెవ్వాని కౌక్షేయకంబు

అకలంకనలినగేహకు ద్వితీయగృహంబు

కైవడి నెవ్వాని కన్నుదోయి

పరఁగు నాతఁడు నిఖిలభూపాలజాల

నిరుపమాద్భుతరసహేతునిజనిటాల

వర్ణితానూనసౌభాగ్యవర్ణపాళి

రమ్యగుణశాలి ఖండోజిరాయమౌళి.

	సీ.	
హరు లెక్కి చనుదెంచి సరిదొరల్ తనతోడ

వేడ్కతోమాటాడ వేళచూడ

కలితకార్యవిచక్షణులు రాయసమువ్రాయు

ఘనులు వాకిటిదండఁ గాచియుండ

శ్రీమించ బిరుదుమాస్టీలు పంతములుమిం

చను హజారముచాయ చౌకసేయ

భర్రేభయానలు భరతశాస్త్రప్రౌఢి

మురిపెముల్ నింప ముందఱనటింప

బంధురానూనసకలప్రబంధకలన

మహిమఁగాంచిన కవిశిఖామణులచేత

రాణమీఱ పురాణభూరమణకథలు

హాళివినుచుండ నచ్చటి కద్భుతముగ.

	క.	
వెదురాకువంటి తిరుమణి

నుదుటంగలవిప్రుఁడొకఁ డనూతనకావ్యం

బది గైకొని చెంతకు జని

ముదమున నాశీర్వదించి మొగినిట్లనియెన్.

		 ఈ పేజీలో చివరి మార్పు 28 నవంబరు 2020న 13:31కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

